
АҚПАРАТ ҚҰРАЛДАРЫНА ҚҰЛАҚҚАҒЫС 

 

Қазақстандағы иттерді жаттықтыру бағдарламасы 

 

Бейсенбі, 14 шілдеде сағат 10:00-де Қазақстан Республикасы Қаржы министрлігіне қарасты 

Кедендік бақылау комитетінің Кинология орталығында кинологтарға арналған ведомствоаралық 

жетілдірілген төрт апталық жаттығудың жабылу салтанаты өтеді. Жаттығуды АҚШ елшілігінің 

Халықаралық Есірткі және заңдылық бөлімі (INL) қаржыландырып, Қазақстан Ішкі істер 

министрлігінің Кинология орталығы (21 маусым – 2 шілде аралығы) мен Кедендік бақылау 

комитетінің Кинология орталығы (4-14 шілде аралығы) ұйымдастырды.    

 

Дәріске бұдан бұрын АҚШ елшілігінің қолдауымен Австрияның Бад Кройцен қаласындағы 

Австрия Ішкі істер министрлігінің Кинология орталығында екі айлық тәжірибеден өтіп келген 

Қазақстанның барлық құқық қорғау органдарының кинологтары қатысты. Бұл дәріс барысында 

кинологтар иттердің тренинг кезіндегі мінез-құлқын бақылап, иттердің тренингке дейінгі және 

одан кейінгі жай-күйін талқылады және иттердің есірткі мен жарылғыштарды, өзге де 

контрабандалық тауарларды табудағы қабілетін арттыруға күш салды.    

 

Жабылу салтанатында АҚШ-тың Астанадағы елшілігінің Трансұлттық қылмыспен күрес жөніндегі 

кеңсесінің басшысы Марко Великонья, Қазақстан Республикасы Кедендік бақылау комитеті 

Кинология орталығының басшысы Рыспек Смақов, Австрия Ішкі істер министрлігі Кинология 

орталығының басшысы Йозеф Шутценхофер сөз сөйлейді. Шутценхофер мырза дәріс әдістемелері 

жөнінде айтып береді.  

 

Салтанаттан соң дәріске қатысушылар із кесуші серіктерімен бірлесіп өнерлері мен шеберліктерін 

паш етеді.  

 

Салтанатты жиын бейсенбі, 14 шілде күні сағат 10:00-де ҚР Қаржы министрлігі Кедендік бақылау 

комитетінің Кинология орталығында өтеді. Мекен-жайы: Алматы қаласы, Красногорская көшесі, 

53 (Кинология орталығына барар жолдың сызбасы қоса берілген).   

 

Қосымша ақпарат алу үшін АҚШ-тың Алматыдағы Бас консулдығының баспасөз қызметімен 

хабарласу керек. Телефондары: 8 (727) 250-4814 немесе 250-4862. 

